დამტკიცებულია საქართველოს საკონსტიტუციო სასამართლოს პლენუმის 2011 წლის 18 აპრილის N81/3 დადგენილებით
	[image: image1.jpg]



	
	სარჩელის რეგისტრაციის  N   _______
მიღების თარიღი:   __ /__  /__



	კონსტიტუციური სარჩელი

	საქართველოს კონსტიტუციის მეორე თავით აღიარებულ ადამიანის ძირითად უფლებებთან და თავისუფლებებთან მიმართებით საქართველოს ნორმატიული აქტის შესაბამისობის თაობაზე („საქართველოს საკონსტიტუციო სასამართლოს შესახებ“  საქართველოს ორგანული კანონის მე-19 მუხლის პირველი პუნქტის „ე“ ქვეპუნქტი)

	I. ფორმალური ნაწილი

	1. მხარეთა რეკვიზიტები
	
	

	1.1 მოსარჩელე/მოსარჩელეები
	
	

	შალვა ნათელაშვილი
	     
	     

	სახელი, გვარი/სახელწოდება
	პირადი/საიდენტიფიკაციო ნომერი
	მისამართი

	     
	     
	     

	ალტერნატიული მისამართი
	ტელეფონი
	ელექტრონული ფოსტა


	1.2 მოსარჩელის წარმომადგენელი/წარმომადგენლები
	

	     
	     
	     

	სახელი, გვარი/სახელწოდება
	პირადი/საიდენტიფიკაციო ნომერი
	მისამართი

	     
	     
	     

	ალტერნატიული მისამართი
	ტელეფონი
	ელექტრონული ფოსტა

	
	
	

	1.3. მოპასუხე/მოპასუხეები
	
	

	1). საქართველოს შრომის, ჯანმრთელობისა და საციალური დაცვის სამინისტრო
2). საქართველოს პარლამენტი

	სახელწოდება
	მისამართი
	ტელეფონი


	2. სადავო ნორმატიული აქტი

	
	
	

	ა) აქტის დასახელება

	1). საქართველოს შრომის, ჯანმრთელობისა და საციალური დაცვის მინისტრის ბრძანება
2). "წამლისა და ფარმაცევტული საქმიანობის შესახებ" საქართველოს კანონი


	მიმღების/გამომცემის დასახელება
	მიღების/ გამოცემის თარიღი

	ბრძანება № 01-53/ნ  
	 ბრძანება მიღებულია-  2014 წლის 18 ივლისში ; კანონში ცვლილება შევიდა 2013 წლის 08 აგვისტოს, რომელიც ამოქმედდება 2014 წლის 1 სექტემბრიდან 

	ბ) სადავო ნორმა/ნორმები  შენიშვნა 1

	სრულად ვასაჩივრებთ ბრძანებას, რაც შეეხება კანონს ვასაჩივრებთ 16-ე მუხლის 9-ე და 10-ე პუნქტებს


	3. საქართველოს კონსტიტუციის დებულება (დებულებანი), რომელსაც ეწინააღმდეგება სადავო ნორმატიული აქტი.

	

	ა) გთხოვთ, მიუთითოთ კონსტიტუციის შესაბამისი მუხლი, პუნქტი, ქვეპუნქტი ან/და წინადადება.

	საქართველოს კონსტიტუციის  15-ე, 17-ე, 37-ე და 39-ე მუხლები

	ბ) იმ შემთხვევაში, თუ სადავო ნორმების შემოწმებას საქართველოს კონსტიტუციის რამდენიმე მუხლთან ითხოვთ, გთხოვთ, დააზუსტოთ, რომელ სადავო ნორმას კონსტიტუციის რომელ მუხლთან, პუნქტთან, ქვეპუნქტთან ან/და წინადადებასთან ხდით სადავოდ. შენიშვნა 2

	სადავო ნორმატიული აქტი (ნორმა)                                                   
	საქართველოს კონსტიტუციის დებულება

	2014 წლის 18 ივლისი საქართველოს შრომის, ჯანმრთელობისა და საციალური დაცვის მინისტრის 01-53/ნ ბრძანება,
	საქართველოს კონსტიტუციის  15-ე, 17-ე, 37-ე მუხლის 2 ნაწილი და 39-ე მუხლები.

	"წამლისა და ფარმაცევტული საქმიანობის შესახებ" საქართველოს კანონის 16 მუხლის 9-ე და 10-ე პუნქტები
	საქართველოს კონსტიტუციის 15-ე, 17-ე, 37-ე მუხლის 2 ნაწილი და 39-ე მუხლები.

	     
	     

	     
	     


	4.საკონსტიტუციო სასამართლოსადმი მიმართვის სამართლებრივი საფუძვლები: შენიშვნა 3

	 საკონსტიტიციო სასამართლოს შესახებ კანონის მუხლი 39-ე მუხლის
,, საკონსტიტუციო სასამართლოში ნორმატიული აქტის ან მისი ცალკეული ნორმების კონსტიტუციურობის თაობაზე კონსტიტუციური სარჩელის შეტანის უფლება აქვთ:

ა)  საქართველოს მოქალაქეებს, საქართველოში მცხოვრებ სხვა  ფიზიკურ პირებსდა საქართველოს იურიდიულ პირებს, თუ მათ მიაჩნიათ, რომ დარღვეულია ან შესაძლებელია უშუალოდ დაირღვეს  საქართველოს კონსტიტუციის მეორე თავით აღიარებული მათი უფლებანი და თავისუფლებანი", ასევე  საქართველოს კანონი ,,საკონსტიტუციო სამართალწარმოების შესახებ" 1 მუხლის „საქართველოს საკონსტიტუციო სასამართლოს შესახებ“ საქართველოს ორგანული კანონის 33-ე–413 მუხლების პირველ პუნქტებში, 414 და 42-ე მუხლებში მითითებული პირები და ორგანოები თანაბრად არიან უფლებამოსილი, უშუალოდ მიმართონ საკონსტიტუციო სასამართლოს"შესაბამისად,  მოგმართავთ კონსტიტუციური სარჩელით,  მოცემულ შემთხვევაში გასაჩივრებული ნორმატიული აქტით და კანონის შესაბამისი მუხლებით  დაირღვა მოსარჩელის და საქართველოს მოსახლეობის მნიშვნელოვანი ნაწილის კონსტიტუციით გარანტირებული უფლება, კერძოდ, კონსტიტუციის მეორე თავის 15-ე, 17-ე, 37-ე მუხლის 2 ნაწ და 39-ემუხლები .   37-ე მუხლის შესაბამისად, ,,სახელმწიფო აკონტროლებს ჯანმრთელობის დაცვის ყველა დაწესებულებას, სამკურნალო საშუალებათა წარმოებას და ამ საშუალებებით ვაჭრობას". მოცემულ შემთხვევაში სახელმწიფო არაეფექტურად აკონტროლებს აღნიშნულ საკითხს.  ჯანდაცვის მინისტრის მიერ გამოცემული ბრძანება და ,,წამლისა და ფარმაცევტული საქმიანობის შესახებ" საქართველოს კანონის 16 მუხლის 9-ე და 10-ე პუნქტები აშკარად არაეფექტური და ზიანის მომატანია საქართველოს მოქალაქეებისათვის, მათ შორის მოსარჩელისათვის.   გასაჩივრებული ნორმატიული აქტით სამკურნალო საშუალებებით ვაჭრობის კონტროლი გადამეტებულია იმ დონეზე, რომ ილახება ადამიანის უფლება, რადგან  ბრძანების  და კანონის 16-ე მუხლის 9-ე და 10-ე პუნქტების ამოქმებედის შემდეგ  შეუძლებელი იქნება სამკურნალო მედიკამენტების მნიშვნელოვანი ნაწილის რეცეპტის გარეშე შეძენა, რაც შეეხება რეცეპტს, სავალდებულო ხდება ნებისმიერი, თუნდაც ტკივილგამაყუჩებელი  მედიკამენტის შეძენამდე, მიაკითხო ექიმს, საათობით დადგე რიგში, დაელოდო როდის მიგიღებს ექიმი და როდის გამოგიწერს რეცეპტს და მხოლოდ ამის შემდეგ მიაკითხო შესაბამის აფთიაქს და შეიძინო საჭირო მედიკამენტი. მგზავრობაში დახარჯო გაუთვალისწინებელი თანხები,  რაც  ბუნებრივია დროში ძალიან ჭიანურდება და ფინანსურადაც კიდევ უფრო აზარალებს მოქალაქეს, თუ გავითვალისწინებთ იმ გარემოებასაც, რომ აღნიშნული აქტის ამოქმედების შემდეგ  ოჯახის ექიმებთან პაციენტებს მოუწევთ საათობით რიგში დგომა, რაც ფაქტიურად გათანაბრებულია წამებასთან, რადგან ადამიანს საათობით და ზოგჯერ მთელი დღის, ან დღეების განმავლობაში უწევს ტკივილის თმენა, რაც თავისთავად იწვევს კონსტიტუციის 17-ე მუხლის 2 პუნქტის უგულველყოფას ,,დაუშვებელია ადამიანის წამება,  არაჰუმანური, სასტიკი ან პატივისა და ღირსების შემლახველი მოპყრობა'', გაერთიანებული ერების კონვენციის თანახმად ,,წამება არის ადამიანის ნებისმიერი მტკივნეული, გამიზნული და სასტიკი ფიზიკური ან გონებრივი ტანჯვა ნებისმიერი მიზეზით". ადამიანის სიცოცხლისა და ჯანმრთელობის დაცვა დემოკრატიული საზოგადოების ერთ-ერთ უმთავრეს საფუძველს წარმოადგენს. ამის ერთ–ერთ მნიშვნელოვან გარანტად ადამიანის უფლებათა და ძირითად თავისუფლებათა ევროპული კონვენციის მესამე მუხლი გვევლინება. არაადამიანური მოპყრობა არის განზრახ ძლიერი სულიერი ან ფიზიკური ტანჯვის მიყენება, რომელსაც შეიძლება არ ახლდეს ფიზიკური ზიანი. არასათანადო მოპყრობის დასადგენად საჭიროა მტკიცებულება, თუმცა, მაშინ, როდესაც პირი სახელმწიფოს ხელთ იმყოფება, მტკიცების ტვირთი ამ უკანასკნელზე გადადის. ევროსაბჭოს ადამიანის უფლებათა კომისარის თომას ჰამერბერგის თქმით, მედიკამენტების დროულად არ მიწოდება გათანაბრებულია წამებასთან და არაადამიანურ მოპყრობასთან, რაც მოცემულ შემთხვევაში სახეზე გვექნება სადაო აქტის ამოქმედების შემდეგ. აღნიშნულიდან გამომდინარე  სახეზეა კონსტიტუციის 15-ე მუხლის დარღვევაც ,,სიცოცხლე ადამიანის ხელშეუვალი უფლებაა და მას იცავს კანონი". ადამიანის უფლებათა საყოველთაო დეკლარაციის  3-ე მუხლის თანახმად ,,ყოველ ადამიანს აქვს სიცოცხლის, თავისუფლებისა და პირადი ხელშეუხებლობის უფლება".

       ადამიანის უფლებათა ევროპული სასამართლოსა და საქართველოს საკონსტიტუციო სასამართლოს არაერთ  გადაწყვეტილებაში მითითებულია, რომ კანონი უნდა იყოს ფართოდ ხელმისაწვდომი დაინტერესებული პირებისათვის, რათა ადამიანებს შეეძლოთ გაარკვიონ  თუ რას მოითხოვს მათგან კანონმდებელი და ამ მოთხოვნათა შესაბამისად წარმართონ თავიანთი ქმედებები.  კანონის ხელმისაწვდომობა გულისხმობს არა მხოლოდ სახელმწიფოს ფორმალურ ვალდებულებას უზრუნველყოს ნორმატიული აქტების და კანონების  გამოქვეყნება ოფიციალურ ორგანოში, არამედ ყველას, ვისაც შესაძლებელია შეეხოს კანონი ან ნორმატიული აქტი უნდა ჰქონდეს შესაძლებლობა გაერკვეს და გაანალიზოს კანონი მის ძალაში შესვლამდე, რათა დაიცვას თავისი უფლებები და ინტერესები კანონის შესაბამისად.   ნებისმიერი უფლების დასახელებისა და მისი მოკლე სამართლებრივი  რეგლამენტაციის სიღრმეში არსებობს რთული იურიდიული ლაბირინთები, რომელთა შესახებ  საზოგადოებას მაქსიმალურად მარტივად და გასაგებად უნდა მიეწოდოს ინფორმაცია. ამ კუთხით  ძალიან მნიშვნელოვანია  საქართველოს საკონსტიტუციო სასამართლოს როლი, რომელიც წარმოადგენს არა მხოლოდ ადამიანის უფლებათა დაცვის უმნიშვნელოვანეს მექანიზმებს, არამედ ის იმავდროულად განმარტავს ძირითად უფლებებს და განავრცობს მათ შინაარსს. მოცემულ შემთხვევაში მინისტრის მიერ მიღებულ იქნა უნმიშვნელოვანესი ნორმატიული აქტი, ასევე კანონში 1 წლის წინ შევიდა უმნიშვნელოვანესი ცვლილება, რომლიც სულ რამდენიმე დღეში შედის ძალაში, ხოლო მოსახლეობის ინფორმირებულება არის ნულის ტოლფასი, ის ადამიანი რომელიც მუშაობს და სამსახურში უნდა იყოს 9 საათიდან 18 საათამდე და თუ სამსახურში გახდა შეუძლოდ, შეაწუხა თავის ტკივილმა ან სურდომ, უნდა მიატოვოს სამსახური და წავიდეს,  რიგში ჩადგეს ოჯახის ექიმთან, დაელოდოს მრავალსაათიან რიგს, შემდეგ გაიაროს შემოწმება და მხოლოდ ამის მერე წავიდეს აფთიაქში და იყიდოს ტკივილგამაყუჩებელი საშუალება,  ანუ   იყიდოს ელემენტარულად ნიმესილი ან ნოშ-პა, ან არსებობს მეორე გზა ის  იძულებული ხდება ითმინოს აუტანელი ტკივილი მთელი დღის, ან დღეების განმავლობაში, რაც ბუნებრივია იგივე წამება და არაადამიანური მოპყრობაა. დღევანდელ პირობებში, სასამართლოსათვის ალბათ ცნობილია დამსაქმებელთა მოთხოვნები და რამდენად რეალურად ეჩვენება სასამართლოს ყველა ტკივილის, ან გაციების დროს სამსახურიდან დასაქმებულის განთავისუფლება იმისათვის, რომ ის წავიდეს საავადმყოფოში, ჩადგეს რიგში და მიიღოს ,,ნანატრი" რეცეპტი. 
    გარდა აღნიშნულისა  ,,წამლისა და ფარმაცევტული საქმიანობის შესახებ" საქართველოს კანონში  2013 წლის აგვისტოში შესულია კიდევ ერთი ცვლილება, რომელიც ასევე  ამოქმედდება 2014 წლის 1 სექტემბრიდან, კერძოდ საუბარია 16-ე მუხლის 9-ე პუნქტზე, რომლის მიხედვითაც  არასრულწლოვნებზე ნებისმიერი მედიკამენტის გაცემა იკრძალება,  ანუ 18 წლამდე მოზარდები მედიკამენტების შეძენას რეცეპტის წარდგენის შემთხვევაშიც კი ვერ შეძლებენ; მათზე ნებისმიერი ჯგუფის პრეპარატის გაცემა იკრძალება. კანონის შესაბამისად, თუ ფარმაცევტი ეჭვს შეიტანს, რომ შესაძლოა პირი არასრულწლოვანი იყოს, მას აქვს უფლება პირადობის მოწმობა მოითხოვოს. იმ შემთხვევაში თუ აღმოჩნდება, რომ პირი 18 წელს არ არის მიღწეული მას დაეკისრება  შესაბამისი საჯარიმო სანქცია 500 ლარის ოდენობით.  აღნიშნული ცვლილება არ ჯდება არანაირ სამართლებრივ ჩარჩოში, რადგან გამოდის თუ ავადმყოფმა მშობელმა, ბებიამ ან პაპამ გააგზავნა შვილიშვილი აფთიაქში მას წამალს არც ერთ შემთხვევაში არ მიყიდიან, იმ შემთხვევაშიც კი თუ არასრულწლოვანი  წარადგენს რეცეპტს და დაადასტურებს,  რომ წამალი ავადმყოფი ბებიისათვის ესაჭიროება, ანუ კანონის თანახმად მსგავს შემთხვევაში ავადმყოფი იძულებული ხდება თავად ადგეს (მიუხედავად იმისა აქვს თუ არა ამის შესაძლებლობა) და პირადად წავიდეს ჯერ ექიმთან და შემდეგ წამლის ,,მოსაპოვებლად" აფთიაქში.
საქართველოს სამოქალაქო კოდექსის მიხედვით, „ქორწინება დაიშვება 18 წლის ასაკიდან. 16 წელს მიღწეული არასრულწლოვანი პირის ქორწინება დაიშვება მშობლების ან მზრუნველის წინასწარი წერილობითი თანხმობით. თანხმობაზე მშობლების ან მზრუნველის მიერ უარის თქმის ან თანხმობის მიღების შეუძლებლობის შემთხვევაში, პატივსადები მიზეზების არსებობისას, დასაქორწინებელ პირთა განცხადების საფუძველზე დაქორწინების ნებართვის გაცემა შეუძლია სასამართლოს“. საქართველოს სისხლის სამართლის კოდექსის 140-ე მუხლი დანაშაულად აღიარებს სრულწლოვნის სქესობრივ კავშირს, დამნაშავისათვის წინასწარი შეცნობით, 16 წლის ასაკს მიუღწეველთან. აღნიშნული ქმედება ისჯება თავისუფლების შეზღუდვით ვადით სამ წლამდე, ან თავისუფლების აღკვეთით ვადით ერთიდან სამ წლამდე. ანუ კანონმდებელი უშვებს 16 წლის ასაკში დაქორწინების უფლებას და ასევე 16 წლის მიღწეულ პირთან სქესობრივი კავშირის დამყარების უფლებასაც, მაგრამ მედიკამენტებთან მიმართებაში რატომღაც იჩენს უფრო ,,მაღალი სტანდარტის" სიფრთხილეს და 18 წლამდე აკრძალულია,რეცეპტითაც კი, წამლის შეძენა, რისი განსჯა და სამართლებრივი შეფასება მიგვინდია საკონსტიტუციო სასამართლოსათვის.




	II.სარჩელის საფუძვლიანობა, მოთხოვნის არსი და დასაბუთება

	 1.განმარტებები სარჩელის არსებითად განსახილველად მიღებასთან დაკავშირებით 

	გთხოვთ, დაასაბუთოთ, რომ არ არსებობს თქვენი სარჩელის საკონსტიტუციო სასამართლოში არსებითად განსახილველად არმიღების საფუძვლები. შენიშვნა 4

	1 სექტემბრიდან ძალაში შედის ცვლილება, რომლის მიხედვითაც, ურეცეპტოდ აღარ გაიცემა II ჯგუფის მედიკამენტები, მათ შორის, საძილე და დამამშვიდებელი საშუალებები, ანტიდეპრესანტები, მიკრობების საწინააღმდეგო პრეპარატები სისტემური გამოყენებისათვის, სიმსივნის საწინააღმდეგო პრეპარატები და იმუნომოდულატორები, საგულე გლიკოზიდები, ანტიარითმული და ანტიჰიპერტენზული პრეპარატები, შაქრიანი დიაბეტის სამკურნალო პრეპარატები, საინექციო წამლის ფორმები, ვიტამინების ნაწილი და სხვა. 1 სექტემბრიდან მომხმარებლებს რეცეპტის წარდგენის ვალდებულება ექნებათ ისეთი პოპულარული მედიკამენტების შეძენისას, როგორიცაა ნიმესილი, კეტონალი, გლუკოზა, დიმედროლი, პარაცეტამოლი, სუპრასტინი , ანალგინი , სტრეპტომიცინი, ვიაგრასანი, ვიტამინი E, დრამინა, ერითრომიცინი  და სხვა მრავალი , სულ 6 209 დასახელების მედიკამენტი მეორე ჯგუფიდან. 

II ჯგუფის მედიკამენტების რეცეპტურის ინსტიტუტის ამოქმედების ფარგლებში, დამტკიცდა მეორე ჯგუფს მიკუთვნებული მედიკამენტების რეცეპტის გამოწერის წესი და ფორმა №3 რეცეპტის ბლანკის ახალი ფორმა. ისეთი წამლები როგორიცაა „კეტონალი“, „ნიმესილი“, „ნო-შპა“ – რაც მოქალქეებს ყოველდღიურად ესაჭიროებათ.   აფთიაქს ეკრძალება რეცეპტის გარეშე გასცეს ასევე ისეთი პოპულარული და ზოგიერთისთვის ხშირად მოსახმარებელი და აუცილებელი  შემდეგი ჯგუფების მედიკამენტები: წნევის დამწევი, ტკივილგამაყუჩებელი, ალერგიის საწინააღმდეგო, კარდიოლოგიური, ანტიბიოტიკები, ჰორმონალური და სხვა, რეცეპტის მისაღებად პაციენტებმა  სავალდებულოდ მკურნალ ექიმს უნდა მიმართონ. ასევე 1 სექტემბრიდან პირი 18 წლის ასაკამდე ვერ შეძლებს, რეცეპტის მეშვეობითაც, მედიკამენტის შეძენას, რითაც ილახება მოსარჩელის და საქართველოს მოქალაქეების მნიშვნელოვანი ნაწილის საქართველოს კონსტიტუციის 2 თავით, კერძოდ კი 15-ე, 17-ე 37-ე და 39-ე მუხლებით გარანტირებული უფლებები. კონსტიტუციური სარჩელი აკმაყოფილებს  ,,საკონსტიტუციო სამართალწარმოების შესახებ" საქართველოს კანონის 16-ე მუხლის მოთხოვნას და  არ არსებობს მისი მიღებაზე უარის თქმის საფუძველი.  



	2. მოთხოვნის არსი და დასაბუთება  შენიშვნა 5

	არაკონსტიტუციურად გამოცხადდეს:

1) 2014 წლის 18 ივლისი საქართველოს შრომის, ჯანმრთელობისა და საციალური დაცვის მინისტრის 01-53/ნ ბრძანება.
2) "წამლისა და ფარმაცევტული საქმიანობის შესახებ" საქართველოს კანონის 16-ე მუხლის 9-ე და 10-ე პუნქტები 



	III. შუამდგომლობები შენიშვნა 6

	 

	ა. შუამდგომლობა (შუამდგომლობები) მოწმის, ექსპერტის ან/და სპეციალისტის მოწვევის თაობაზე. შენიშვნა 7

	     

	ბ. შუამდგომლობა სადავო ნორმის მოქმედების შეჩერების თაობაზე. შენიშვნა 8

	გთხოვთ, სადაო საკითხის განხილვამდე შეაჩეროთ სადაო ნორმის მოქმედება, რადგან ის მნიშვნელოვან მორალურ და მატერიალურ ზიანს მიაყენებს მოსარჩელეს და საქართველოს მოქალაქეების მნიშვნელოვან ნაწილს, ხოლო სარჩელის დაკმაყოფილების შემთხვევაში შეუძლებელი იქნება მიყენებული ზიანის ანაზღაურება

	გ. კანონმდებლობით გათვალისწინებული სხვა სახის შუამდგომლობები. შენიშვნა 9

	     


	IV.თანდართული დოკუმენტების სია

	

	ა. დოკუმენტები, რომლებიც სავალდებულოა  ერთვოდეს  სარჩელს (გთხოვთ, მონიშნოთ შესაბამისი უჯრა)

	1. სადავო ნორმატიული აქტის ტექსტი.

	 FORMCHECKBOX 


	2. მოსარჩელის წარმომადგენლის (წარმომადგენელთა) უფლებამოსილების
  დამადასტურებელი დოკუმენტი.                                                                                                                                
	 FORMCHECKBOX 


	3. სახელმწიფო ბაჟის გადახდის დამადასტურებელი დოკუმენტი.                                                                        
	 FORMCHECKBOX 


	4. კონსტიტუციური სარჩელის ელექტრონული ვერსია.   
	 FORMCHECKBOX 


	

	ბ. სხვა  დოკუმენტები:

	

	1.     
2.     


	საკონსტიტუციო სამართალწარმოების მონაწილენი მოვალენი არიან, კეთილსინდისიერად გამოიყენონ თავიანთი უფლებები. საკონსტიტუციო სასამართლოსათვის წინასწარი შეცნობით ყალბი ცნობების მიწოდება იწვევს კანონით გათვალისწინებულ პასუხისმგებლობას („საკონსტიტუციო სამართალწარმოების შესახებ“ საქართველოს კანონის მე–14 მუხლი)

	მოსარჩელის ხელმოწერა:
	თარიღი: 22 აგვისტო 2014 წელი


შენიშვნა 1 - გთხოვთ, მიუთითოთ ნორმატიული აქტის კონკრეტულად რომელ ნაწილს – პრეამბულას, კარს (წიგნს), თავს, მუხლს, პუნქტს, ქვეპუნქტს, წინადადებას (სასვენ ნიშანს ან/და კავშირს) ან/და სიტყვას ხდით სადავოდ. 


შენიშვნა 2 - გთხოვთ, ქვემოთ მოყვანილ ველში მიუთითოთ კონკრეტული სადავო ნორმა და მის გასწვრივ  საქართველოს კონსტიტუციის ის დებულება, რომლის მიმართაც მოითხოვთ აღნიშნული სადავო ნორმის არაკონსტიტუციურად ცნობას.


შენიშვნა 3 - გთხოვთ, მიუთითოთ საქართველოს კონსტიტუციის და  კანონმდებლობის ის ნორმები, რომლებიც უფლებას გაძლევთ მიმართოთ საკონსტიტუციო სასამართლოს.


შენიშვნა 4  - „საკონსტიტუციო სამართალწარმოებისხ შესახებ“ საქართველოს კანონის მე-18 მუხლის თანახმად კონსტიტუციური სარჩელი ან კონსტიტუციური წარდგინება განსახილველად არ მიიღება, თუ: ა) ფორმით ან შინაარსით არ შეესაბამება ამ კანონის მე-16 მუხლით დადგენილ მოთხოვნებს; ბ) შეტანილი არ არის უფლებამოსილი პირის ან ორგანოს (სუბიექტის მიერ); გ) მასში მითითებული არც ერთი სადავო საკითხი არ არის საკონსტიტუციო სასამართლოს განსჯადი; დ) მასში მითითებული ყველა სადავო საკითხი უკვე გადაწყვეტილია საკონსტიტუციო სასამართლოს მიერ, გარდა „საქართველოს საკონსტიტუციო სასამართლოს შესახებ“ საქართველოს ორგანული კანონის 211 მუხლით გათვალისწინებული შემთხვევებისა;  ე) მასში მითითებული არც ერთი სადავო საკითხი არ არის გადაწყვეტილი საქართველოს კონსტიტუციით; ვ) არასაპატიო მიზეზით დარღვეულია მისი შეტანის კანონით დადგენილი ვადა; ზ) სადავო კანონქვემდებარე ნორმატიული აქტის კონსტიტუციურობაზე სრულფასოვანი მსჯელობა შეუძლებელია ნორმატიული აქტების იერარქიაში მასზე მაღლა მდგომი იმ ნორმატიული აქტის კონსტიტუციურობაზე მსჯელობის გარეშე, რომელიც კონსტიტუციური სარჩელით გასაჩივრებული არ არის.


შენიშვნა 5 - გთხოვთ, წარმოადგინოთ დასაბუთება სადავო ნორმის (ნორმების) კონსტიტუციის მითითებულ ნორმასთან  შეუსაბამობის თაობაზე. იმ შემთხვევაში, თუ სადავო ნორმის (ნორმების) შემოწმებას საქართველოს კონსტიტუციის რამდენიმე მუხლთან ითხოვთ, გთხოვთ, ცალ–ცალკე წარმოადგინოთ დასაბუთება. იმ შემთხვევაში, თუ ეყრდობით საკონსტიტუციო სასამართლოს, საქართველოს საერთო სასამართლოს, ადამიანის უფლებათა ევროპულ  სასამართლოს ან საზღვარგარეთის ქვეყნების სასამართლო გადაწყვეტილებებს, გთხოვთ მიუთითოთ საქმის დასახელება და გადაწყვეტილების შესაბამისი პარაგრაფი.


შენიშვნა 6  - მოსარჩელეს შეუძლია წარმოადგინოს დასაბუთებული შუამდგომლობა საქმეზე მოწმის, ექსპერტის ან/და სპეციალისტის მოწვევის თაობაზე; არსებითი განხილვის ზეპირი მოსმენის გარეშე ჩატარების შესახებ; სადავო ნორმის მოქმედების შეჩერების თაობაზე და სხვ.


შენიშვნა 7  - დასაბუთებაში უნდა მიუთითოთ, თუ კონკრეტულად რატომ იწვევთ შესაბამის მოწმეს, ექსპერტს ან/და სპეციალისტს და განსახილველი საქმის გადასაწყვეტად რა მნიშვნელოვანი ინფორმაციის წარმოდგენა შეუძლიათ მათ.  (ქვემოთ მოყვანილ ველში, გთხოვთ, მიუთითოთ ვისი მოწვევა გსურთ – მოწმის, ექსპერტის ან/და სპეციალისტის, ხოლო შემდეგ მათი ვინაობა, პროფესია, სამუშაო ადგილი და საკონტაქტო ინფორმაცია).


შენიშვნა 8  - გთხოვთ, ქვემოთ მოყვანილ ველში სასამართლოს წარმოუდგინოთ ის მტკიცებულებები, რომლებიც ადასტურებენ სადავო ნორმატიული აქტის მოქმედების შეჩერების  მოთხოვნის საფუძვლიანობას.


შენიშვნა 9 - გთხოვთ, ქვემოთ მოყვანილ ველში სასამართლოს წარმოუდგინოთ ის მტკიცებულებები, რომლებიც ადასტურებენ შუამდგომლობის საფუძვლიანობას.

